
P.U. (A) 229

AKTA CUKAT KEUNTUNGAN HARTA TANAH 1976

PERINTAH CUKAI KEUNTUNGAN HARTA TANAH (PENGECUALIAN) 2014

PADA menjalankan kuasa yang diberikan oleh subseksyen 9(3) Akta Cukai Keuntungan
Harta Tanah 1976 [Akta 169], Menteri membuat perintah yang berikut:

Nama dan permulaan kuat kuasa
1. (1)  Perintah ini bolehlah dinamakan Perintah Cukai Keuntungan Harta

Tanah (Pengecualian) 2014.

(2) Perintah ini disifatkan telah mula berkuat kuasa pada 1 Januari 2013.

Tafsiran
2. Dalam Perintah ini, “perkongsian konvensional”, “perkongsian liabiliti terhad”
dan “syarikat persendirian” mempunyai erti yang sama yang diberikan kepadanya di

bawah Akta Perkongsian Liabiliti Terhad 2012 [Akta 743].

Pengecualian

3. (D Menteri mengecualikan mana-mana orang daripada pembayaran cukai
keuntungan harta tanah ke atas keuntungan yang boleh dikenakan cukai yang terakru
bagi pemindahakan mana-mana aset yang boleh dikenakan cukai yang berhubungan
dengan penukaran suatu perkongsian konvensional atau suatu syarikat persendirian
yang menjadi suatu perkongsian liabiliti terhad yang didaftarkan pada atau selepas

1 Januari 2013 sehingga 31 Disember 2017.

(2) Pemindahakan yang disebut dalam subperenggan (1) hendaklah
disifatkan berlaku pada tarikh perkongsian konvensional atau syarikat persendirian itu
didaftarkan sebagai perkongsian liabiliti terhad di bawah seksyen 32 Akta Perkongsian
Liabiliti Terhad 2012.

